
КІРІСПЕ
Жұмыстың жалпы сипаттамасы. Зерттеу жұмысында 1935-2009 жылдардағы Қазақстанға жер аударылған ұлттардың әлеуметтік-саяси жағдайы мен республиканың экономикалық, мәдени дамуына қосқан үлесі саралана қарастырылады. Кеңес үкіметінің аз ұлттар мәселесіне байланысты саясаты, қоныстанған аз ұлттар мен этностардың Қазақстан төңірегіне орналасуы мен ұлттардың құқықтық ақталуы және мәдени даму үрдісі, Қазақстан Халық Ассамблеясы мен ұлттық-мәдени орталықтардың қызметі нақтыланады. 
Зерттеу тақырыбының өзектілігі. Әртүрлі этностардың қоғамда бірігіп өмір сүріп, біркелкі дамуы әрбір көпұлтты мемлекет, соның ішінде Қазақстан үшін күрделі мәселе болып табылады. Егеменді елімізде тұратын ұлттардың өткені мен бүгінін зерттеу, республикада болып жатқан үрдісті жіті қадағалау мемлекеттің ары қарай дамып қалыптасуы үшін қажет. Тарих ғылымының тамаша бір ерекшелігі - адамзаттың өткен жолдары мен жылдарында кездескен кезеңдерді, оқиғаларды оңды-солды бұрмаламай нақты деректермен дәлелдеп көрсетуі.

Посткеңестік кеңістік кезеңіндегі тәуелсіз республикалардың даму тәжірибесі ұлтаралық қатынастардық тұрақтылығының маңыздылығын көрсетеді. Қазақстан бүгінгі күннің ең маңызды талабы бойынша – ұлтаралық тұрақтылықты сақтау мәселесін өз дәрежесінде ұстап келеді. Мұнда ұлттық саясаттық негізгі бағыттары ретінде «азаматтық бейбітшілік пен ұлттық татулықты» ерекше атап өтіп, Қазақстан халқын «біртұтас этносаяси қоғам» деп айқындаған Қазақстан Республикасының президенті Н.Ә. Назарбаевтың еңбегі зор деп айта аламыз. Алайда, 130 ұлттар мен ұлыстардың мәдениетінің бірігуі, қазақ халқының төзімділігінің арқасы. Көпұлтты Қазақстанның ұзақ жылдар бойғы қалыптасу тарихында республикаға қандай жағдайда болмасын, саяси жер аудару, депортация, тың игеру, т.б. қазақ халқы оң қабақ танытып, жақсы қарсы алды. 

Соңғы жылдары Қазақстан тарихнамасында республиканың қоғамдық-саяси, әлеуметтік экономикалық жағдайына қатысты ғылыми зерттеу жұмыстары жазылу үстінде. Солардың ішінде өткен ғасырдың басынан Қазақстан территориясына қоныстанып, Қазақстанның экономикалық, әлеуметтік-саяси демократиялық тұрғысынан жедел дамуына өзіндік үлес қосқан әртүрлі ұлттардың тарихы болып табылды. Себебі, әртүрлі этностар бүгінгі таңда қоғамда бірігіп өмір сүріп, Қазақстанның егеменді тұтқасын берік ұстанып келеді. Өткен тәжірибелер көрсеткендей, ұлтаралық татулық, мемлекеттік тұрақтылық елдегі экономиканы өркендетуге, ғылым мен мәдениеттің дамуына жәрдемдесетіндігі маңызды мәселе дей аламыз.

Ғасырлар қойнауынан бастау алатын ұлтаралық қатынастар ХХ ғасырдың 20-50-жылдары республикада сталиндік қуғын-сүргін тұсында да, одан кейінгі жылдарда да өз беріктігін сақтап, ынтымақтастықты нығайтты. Этносаралық қатынастардың үйлесімділігі тақырыбының маңыздылығы Президент                    Н.Ә. Назарбаевтың Қазақстан халқына халқына жолдауында: «Біз ұлтына және діни сеніміне қарамастан, әрбір қазақстандыққа салт-дәстүр, мәдениет пен дінді таңдауға ерік беретін еркін, әрі ерікті қоғамның негіздерін нығайтуға тиіспіз», - деп айырықша атап көрсетті [1, 7-б.].  

Кеңестік Қазақстан территориясына өткен ғасырдың 30-жылдары қоныс аударылған ұлттар, Ұлы Отан соғысының қиын-қыстау кезінде қоныс аударған әртүрлі ұлттар мен этностар саяси қысымшылыққа қарамастан жергілікті халықпен бірлесе отырып, республиканың бүлінген шаруашылығын қалпына келтіруде, тың және тыңайған жерлерді игеруде ерен еңбегімен үлес қосты. 30-жылдардың соңынан бастап КСРО шекарасы маңындағы ұлттар ішкі аймақтарға жер аударыла бастады. Ұлттық ғылым академиясының академигі М.Қ. Қозыбаев «Ақтаңдақтар ақиқаты» еңбегінде «1937 жылы Қазақстанға 18526 корей семьясы (шамамен 100 мың адам) зорлық-зомбылықпен жер аударылды. 1943-1944 жылдары қасиетті қазақ жеріне Солтүстік Кавказдан қуғындалған жарты миллионнан астам қарашай, балқар, шешен, ингуш, күрд, қалмақ т.б. халықтар пана тапты. Қуғын-сүргінге ұшыраған осы халықтардың қайсысының болмасын күмән келтірмейтін бір ақиқат нәрсе: мейірбандық пен бауырмалдық, жомарттық пен дарқандық қанына сіңген қазақ халқының жазықсыз жапа шеккен халықтарды жатырқамай, достық құшаққа алуы, ғылым тілімен айтқанда, шынайы интернационалдығы», - деп жазды [2]. 
Қоғамның дамуы әртүрлі этностық топтардың бірігіп өмір сүруінің ең үздік үлгілерін іздеумен келеді. Бұрынғы кеңестік жүйе құлағаннан кейін көптеген этникалық қоғамдар маргиналды жағдайда қалды. Жаңа жағдайда ұлттардың салт-дәстүрінің, тілінің, ұлттық сананың қайта өркендеуіне жағдай туғызды. Нәтижесінде посткеңестік кеңістікте полиэтникалық мемлекет тұрғындары бір жағынан нақты этникалық мәдениет өкілдері болса, екінші жағынан көпұлтты мемлекет азаматтары болды.

Бұрынғы кеңестік социалистік жүйе құлағаннан кейін қалыптасқан жаңа жағдайда ұлттардың салт-дәстүрінің, тілінің, ұлттық сананың қайта өркендеуіне жағдай туды. Қоныстанған халықтардың Отанынан, тілінен, дінінен айырылуы олардың мәдени дамуында көп кедергі болды. Бұл жәйт бүгінгі күні айқындалып отыр. Екінші Дүниежүзілік соғыс және Ұлы Отан соғысы жылдарында республикаға жер аударылған поляк, кәріс, шешен, ингуш, күрд, қарашай, балқар, түрік және басқа халықтар мен этникалық топтардың өкілдері басына түскен қиыншылыққа қарамастан, халық шаруашылығының барлық саласында еңбек етіп, оның өркендеуіне өз үлестерін қосты. 

50-жылдары әртүрлі ұлттарға қатысты құқықтық шектеулері жойылып, республика халқымен тең дәрежеде өмір сүруге жағдай жасалынды. Дегенмен кеңестік жүйе ұлттардың еркін өмір сүруіне, мәдени дамуына кедергі жасап бақты. Республика тәуелсіздігін алғаннан кейін Қазақстанда тұратын барлық этностарға әрекет етуші Конституция негізінде білім мен еңбек саласында табыстарға қол жеткізіп, ана тілін, мәдениетін, дәстүрлерін өркендетуге, өз меншігін қорғауға жағдай туды. Қазақстан Республикасының Ата Заңы этносаралық қарым-қатынасты реттеу саласындағы мемлекеттік саясаттың заңдық негізін қалап берді. Сондықтан бұл тақырыптың өзектілігіне еш күмән жоқ деп айтуымызға болады. 

Тақырыптың зерттелу деңгейі. Қоныс аудару үрдісін зерттеу, оның зардаптары, туған жерлеріне қайта оралу, орналасу және ортаға бейімделуін жөнге салу, ерекше назар аударуды қажет ететін мәселелердің бірі екені сөзсіз. Қоныстанған ұлттар мен этностардың жеке тарихын зерттеу – тарихи отанын, құқықтарын, әдет-ғұрып, салт-дәстүрін дамытуға әкелумен бірге, қоныс аударған халықтардың өткен тарихын жарыққа шығарып және болашақта өркендеу жолын анықтау мүмкіндігіне жол табу. Бертінге дейін Кеңес үкіметінің тарих ғылымында қоныстанған халықтардың трагедиялық тағдырына, жер аударудың зардаптары, халықтарға тағылған кінәнің үстірттігі және көшірілген топтар туралы жазылған үлкен еңбектер жоққа тән еді. Күштеп жер аударылғандарды тарихи тұрғыдан ғылыми негізде жазу тек 80-жылдардың екінші жартысында ғана қолға алына бастады. Бірақ жаңа заман зерттеулерінде күштеп жер аудару екпіні жазылғанымен, онымен тығыз байланыста жатқан зардаптары, қудалауға ұшырауы, жеке-жеке орналасуы, бейбіт өмірлерін тәртіпке келтіру, экономикасы мен мәдениетін зерттеу жеткіліксіз деңгейде жазылды. 
Қазақстандағы ұлттар мен этностардың тарихын ғалым Ф.Н. Базанова зерттеуінде айқындауға тырысты. Өзге ұлт өкілдерін күштеп қоныстандыру саясатының себептерін нақты сараланбаса да, Қазақстан халқының этникалық құрылымының қалыптасуының тарихи, өсім  үрдісі жайында толымды мағлұматтар бере білсе, Кеңестер Одағына күштеп жер аударылған ұлттар мен этностардың саяси тарихын ең алғаш болып көтерген Ресей ғалымдары                Н.Ф. Бугай, В.Н. Земсков, А.М. Некрич ғылыми зерттеулерінде қоныстандыру саясатының ішкі астарын құжаттық негізде айқындады [3]. 
Республика территориясына күштеп қоныс аударылған аз ұлттардың өткен тарихының көлеңкелі тұстарының ашуға байланысты 90-жылдары бірқатар еңбектер жарық көрді. Соның ішінде академик М. Қ. Қозыбаевтың ғылыми зерттеулерінің маңызы зор. Ғалым зерттеу еңбектерінде қоныстанған ұлттардың қуғындалу барысына қатысты нақты мысалдар келтіре отырып,  аз ұлттардың тарихи тағдырына байланысты тұжырымдар айтқан [4]. 
Әртүрлі ұлттар мен этностардың Кеңестер Одағының шекара маңынан ішкі аймаққа қарай көшіру себептерін  тарихшы ғалым Қ.С. Алдажұманов «Күштеп көшіру: жымысқы саясат, басқыншылық әрекет», «Депортация народов – преступление тоталитарного режима» зерттеулерінде айқын түрде көрсете отырып, олардың Қазақстан экономикасына қосқан үлесін саралауға тырысса, ал тарихшы Т.О. Омарбеков «ХХ – ғасырдағы Қазақстан тарихының өзекті мәселелері» еңбегінде халықтарды күштеп жер аударудың демографияға тигізген әсері, соның ішінде, корей халқының осы тарихи үрдіс барысында басынан кешкен қасіретін зерделеп көрсеткен [5]. 
Ұлы Отан соғысы мен соғыстан кейінгі жылдардағы күштеп жер аударылған халықтардың азаматтық құқықтарын шектеу жағдайындағы өмірі мен олардың жер аударылу себептерін, олардың бостандық алып, өз елдеріне қайтарылуы, ақталуы мәселелерін тұжырымдаған бірнеше мақалалар жариялаған академик М.Т. Баймаханов болды [6]. 
Ұлы Отан соғысының басталуы кеңестік немістердің қайғылы тағдырларының негізгі себебіне айналды. Қудалануы, кінәсіз айыптар тағылуы, олардың болашақтарына ауыр соққы болып тиді. Жалпы қудалаудың негізгі нысанасы болған немістердің тарихына орай Л.А. Бургарт, А.Н. Кичихин,               Г. Вормсбехер, А.В. Фитц сияқты авторлардың еңбектері, құнды деректермен тарихнамаға қосылған үлес екені аян [7]. 

ХХ ғасырдың 30-жылдардан бастап жер аударылған халықтар мен қазіргі кездегі Қазақстанда мекен етіп жатқан ұлттардың тарихи демографиялық үрдістерін білу аса маңызды. Бұл ретте М.Х. Асылбеков, А.Б. Ғалиев,               А.Н. Алексеенко, А.И. Құдайбергенова, В.В. Козина және т.б. ғалымдардың зерттеулеріне жүгінуімізге болады. Аталмыш ғалымдардың еңбектерінен жер аударылып келген халықтардың есебінен республикада халқының құрамы демографиялық өзгерістерге ұшырауы, олардың облыстарда қоныстандырылу барысы, аз ұлттардың өсімі жайында толымды мәліметтер алуымызға болады [8]. 
Сталиндік қуғын-сүргін аз ұлттардың, тоталитарлық жүйенің тұсында арнайы жазалау орындарының қызметі, еңбекпен түзеу колонияларының ішкі тәртібі мен үкіметтің қолданған саясаты, жер аударылғандардың саяси тағдыры ғалымдар Қ.С. Алдажұманов, С.Д. Ділманов, Г. Бельгер және т.б. еңбектерінде айқын түрде саралана айтылса,  ал Қазақстанға жер аударылғандардың соғыстан кейінгі өмірі мен тағдыры, олардың ауылшаруашылығы, өнеркәсіп және транспорт саласындағы қызметі Т.Көлбаев, А.Хегай және А.Т. Орымбаев сияқты ғалымдардың еңбектерінен көрініс тапқан [9]. 
Ұлы Отан соғысына дейін және соғыс кезінде күштеп жер аударылған ұлттардың, атап атқанда корей, иран, поляк, фин, күрд, неміс қарашай, балқар және шешендер мен ингуш, түрік, Қырым татарлары, грек, қалмық сияқты ұлттардың  тағдыры «Депортированные в Казахстан народы: время и судьбы» деп аталған ғылыми кітапта нақтылана баяндалды [10]. 
Ғалымдар Н.Э. Масанов, Ж.Б. Әбілхожин, И.В. Ерофеева, А.Н. Алексеенко, Г.С. Баратованың ұжымдық және С.М. Мәшімбаев, Л.Т. Иісованың еңбектерінде әртүрлі ұлттар мен ұлыстардың тарихи-мәдени дамуы, ортақ тағдырлары, олардың саяси, әлеуметтік-экономикалық, мәдени-өркениеттіліктің бірлігі негізінде, өзара байланыста өмір сүріп, даму үрдісін тарихи фактілерге сүйене отырып сараланған [11]. 
Қазақстан территориясында өмір сүріп жатқан күрд ұлтының жағдай мен даму тенденциясы, мәдени, экономика саласындағы жетістіктерін саралауда               Н. Надиров, М. Мамедовтың еңбектеріне сүйенуге болады. Бұл еңбектерде               ХХ ғасырдың 30-жылдың соңында күрд халқының қазақ жеріне күштеп қоныс аударуы, орналасуы мен олардың тұрмыс жағдайы түрлі мысалдар арқылы берілсе, ал республикаға аталмыш жылдары қоныстанған неміс ұлтының жалпы жағдайын В. Кригердің еңбегінен алуымызға болады [12]. 
Қазақстанға күштеп жер аударылған халықтардың орналасуы, саны, қилы тағдыры, республика облыстарында тұрақтап қалуын М.Ч. Қалыбекова еңбегінде ғылыми негізде саралап, сол кездегі жүргізілген үкімет саясатын айқын түрде ашуға тырысады [13]. 
Қазақстан территориясына қоныстанған шешен, ингуш, қарашай, поляк және тағы басқа аз ұлттардың депортациялануы мен тұрмыстық жағдайы                              С.Ф. Мажитов, И. Агаев, Н.Ф. Бугай, Т.У. Ғалиев, А.А. Гунашев, Л.Н. Сапонова, С.К. Есетов, О. Карташова, М. Мамаев, А.С. Мурадов, А.Т. Орымбаев, Т. Көлбаев, Л. Хочиева және т.б. еңбектерінен көрініс тапты [14].  
Соңғы жылы жарық көрген Ж.А. Ермекбаев, Ф. Осадчийдің ғылыми зерттеулері аса құнды [15]. Ғалым Ж.А. Ермекбаев ХХ ғасырдың 40 жылдарында үкімет саясатымен Қазақстанға қоныс аударылған шешен-ингуш ұлттарының саяси тағдырын нақтылы мұрағат құжаттар негізінде ашқан. Бұл еңбекте олардың әлеуметтік, мәдени жағдайы және халық шаруашылығына қосқан үлесі құқықтық тұрғыда ақталуы және мәдени, даму үрдісі, жалпы Қазақстандағы ішкі ұлтаралық қатынастар мәселесі жайында мағлұматтар берілсе, ал Ф. Осадчийдің еңбегінде аз ұлттардың үкімет тарапынан қуғындалу барысы мысалдар арқылы жазылған. 
Қазақстанға күштеп көшірілген корей ұлтының бұрынғы КСРО мен Қазақстан территориясына корейлердің қоныстандырылу себебі, тұрмыстық жағдайы кеңестік, ресейлік, қазақстандық және шетелдік зерттеушілердің еңбектерінен көремізге болады. Ресейдің Қиыр шығысына қоныстанған корейлердің әлеуметтік-экономикалық жағдайын алғаш зерттеген Н. Насекин болды. Оның «Корейцы Приамурского края» еңбегінде кәрістердің тұрғын үйі, тамағы, киім-кешегі, тұрмыстық бұйымдары, үйлену, т.б. салт-дәстүрлері жайында этнографиялық мәліметтер берілген. 
Кеңестік кезеңде, нақты айтқанда 60-жылдары КСРО-да тұратын корейлердің саяси, әлеуметтік, мәдени тарихына арналған Ким Сын Хваның зерттеу еңбегі жарық көрді. Автор бұл еңбегінде ұлттардың саны, әлеуметтік құрылымы, өмірі, тұрмысы, шаруашылығы, білім беру жүйесінің қалыптасуы, ұлттық театрдың пайда болуы, әдебиеттің даму барысы жайында құнды деректер береді [16]. 

Республиканың егемендігін алғаннан кейінгі жылдары кеңестік корейлердің тағдырына Оңтүстік Корея зерттеушілері де қызығушылық таныта бастады. Ең алғашқылардың бірі болып Ли Кван Гю мен Тен Генг Су Кеңестер Одағына корейлердің қоныс аударуының себептерін, олардың 40-60 жылдардағы Қиыр Шығыстан Орта Азияға қоныс аударуының негізгі  мақсатын анықтап 1989 жылғы Бүкілодақтық санақ мәліметтеріне сүйене отырып, Кеңестер Одағындағы корейлердің демографиялық өсіміне сипаттама берсе, ал Оңтүстік Корея ғалымы Банг Сан Хе мен өзбекстандық ғалым П.Г. Ким «История переселения советских корейцев» атты монографиясында кеңестік корейлердің қоныс аударуы тарихын мұрағат құжаттары арқылы талдауға алған. 
Қазақстанның тарихшы-корейтанушысы Г.В. Кан ХХ ғасырдың 80-жж. соңынан қазіргі уақытқа дейін Қазақстанға күштеп қоныстандырылған корей ұлтының саяси тағдыры, әлеуметтік-мәдени дамуы, экономика саласына тигізген үлесі, корей диаспорасы, Корея мен Қазақстан арасындағы  ұлтаралық қатынастар мәселелеріне арналған еңбектер жазды және жазу үстінде. Оның алғашқы толыққанды ғылыми-құжаттық зерттеуі «История корейцев Казахстана» тарихи очеркінде корейлердің Орта Азия аймағымен байланыстары, корейлердің Қазақстанға қоныс аударуы және оның салдарлары туралы мұрағаттық құжаттар негізінде қызықты мәліметтер береді. Корей диаспорасының қазіргі кезеңдегі мәдени қайта жаңғыруын, көпұлтты Қазақстанда ұлттық татулық мәселелерін қарастырады. Мерзімді басылым беттерінде де депортация мәселесіне байланысты, соның ішінде Қазақстандағы корейлердің күштеп қоныс аударылуы мәселелерін қарастырған мақалалары жарық көрген [17]. 
Қазақстан корейлері тарихын зерттеуде жетекші орын алатындардың бірі  Г.Н. Кимнің ғылыми еңбектері болып табылады. Оның ғалымдар Г. Ханмен, Д.В. Менмен және Сим Енг Соб, Чан Вонг Чанг, Пэк Тхэ Хен бірігіп жазған еңбектерінің маңызы зор [18]. Бұл еңбектерден қазақ жеріндегі корейлер диаспорасының әлеуметтік-мәдени өмірінен толымды мағлұматтар ала аламыз.  
Қазақстанда мекендеп корей ұлтының отбасылық салт-дәстүрі, ырым-жоралғылары жайлы, атап айтқанда баланың дүниеге келуінен бастап  жасалатын түрлі әдет-ғұрыптары тарихшы Л.В. Миннің жұмысында қарастырылады. Сонымен қатар Қазақстанға қоныстанған корейлердің мәдениеті, оқу-ағарту саласындағы жетістіктері, салт-дәстүрін зерттеу барысында ғалымдар Ю.В. Ионованың зерттеулері мен Цой Ен Гын, Ян Вон Сиктің құрастыруымен шыққан еңбегі мен түрлі жинақтарға шыққан мақалалар пайдаланылды (19(. 
Қазақстан республикасы тәуелсіздігін алғаннан кейін, әсіресе қоныс аударылған халықтар тарихына байланысты диссертациялар да қорғалды.               С.Д. Ділмановтың докторлық диссертациясында нақты тарихи материалдар негізінде Кеңес мемлекетінің қуғын-сүргін саясатының құқықтық негіздері мен оның жазалау органдарының құрылымы, Қазақстан аумағындағы еңбекпен түзеу лагерлерінің тарихы зерттелінсе, ал Қ.К. Қожаханованың кандидаттық диссертациясы 1946-1960 жылдар аралығындағы депортацияға ұшыраған халықтардың халық шаруашылығын дамытуға қосқан үлесін саралайды. 2008 жылы кандидаттық диссертация қорғаған Н.А. Әбуовтің зерттеу нысаны 1936-1957 жылдары Солтүстік Қазақстан және Көкшетау облыстарына жер аударылған және осы жерлерде арнайы қоныс аударылғандар мәртебесінде мекендеген халықтардың құрамы, жер аударылған халықтардың өміріндегі болған үдерістер болып табылды.  Ал Қазақстан корейлері мен басқа ұлттар арасындағы неке мәселесі жөнінде 2004 жылы Н.Б. Ем «Межнациональные браки корейцев Казахстана в 30-90-е годы ХХ века (историко-демографический аспект)» тақырыбында кандидаттық диссертация қорғап, осы мәселе төңірегінде тарихи-демографиялық зерттеу аясында талдау жасады [20]. 
Қазақстандағы корей диаспорасы мәселесі Д.В. Меннің ғылыми еңбегінде жан-жақты сараланып, Қазақстан Республикасы мен Корей Республикасының арасындағы халықаралық байланыс және екі ел арасындағы демократиялық үрдістердің қалыптасуы мен даму барыстары нақталана көрсетіледі (21(. 
Қазақстан территориясында мекен еткен 125-тей аз ұлттардың этникалық қалыптасуы мен Қазақстандағы ұлттық диаспоралардың құрылуы, демографиялық үрдіс, тіл саясаты мәселесі, конфессиялық қоғам жөнінде «Қазақстан халықтары» атты энциклопедиялық анықтамалықта қысқаша болса да нақты түрде мәліметтер берілді. 
Қазақстан Республикасының тәуелсіздік жылдары ұлттардың басын біріктірген Халық Ассамблеясы мәселесінің қызметі мен аз ұлттар арасындағы бірлік, ынтымақтастық мәселелері материалдар жинақтарында жарық көрді (22(. 
Қазақстанға қоныс аударған аз халықтардың әлеуметтік жағдайы, экономикаға қосқан үлесі мен мәдени дамудағы жетістіктерін әлі де болса саралай түсу қажеттігін көрсетеді. Бұл тақырыпқа әлі талай ұлттың өкілі, бірнеше ұрпақ ғылыми еңбек жазары анық.
Диссертациялық жұмыстың деректік негізі. Қазақстан тарихнамасында Кеңес өкіметі тұсындағы Қазақстанға аз ұлттардың қоныстануы мен олардың  тұрмыс жағдайы, республиканың экономика, мәдени салаларға қосқан үлестерін  айқындауда зерттеу жұмысының деректемелік негіздері бірнеше бағытқа топтастырылды. Атап айтқанда Кеңес өкіметінің реттеуші заңнамалық құжаттары, үкімет пен партияның шешімдері мен қаулы-қарарлары, қоғамдық-саяси, тарихи оқиғаларды айғақтайтын құжаттық деректердің жинақтары, тақырыпты ашатын ғылыми, саяси және көркем шығармалар, Статистикалық құжаттар және республикалық мерзімдік басылымдар, тақырыпқа қатысты материалдар жинағы мен мемуарлық  еңбектері пайдаланылды.
Деректік негіз ретінде мұрағат материалдары, атап айтқанда, Қазақстан Республикасы Президентінің мұрағатының Қазақстан Коммунистік партиясы Орталық комитетінің құжаттары жинақталған 141, 708-қорларының материалдары қолданылды. Бұл қордан Жоғарғы үкімет пен партияның аз ұлттарды қоныстандыру, жерге орналастыру және оларды жұмыспен қамтамасыз етуге  олардың әлеуметтік, мәдени жағдайларына байланысты құжаттық материалдар кеңінен пайдаланылды. Сонымен қатар Қазақстан Республикасының Орталық Мемлекеттік мұрағатының 74, 698, 1137, 1488, 1881, 1987, 1208 қорларында Қазақ КСР-нің қоныс аударған ұлттар мен этностардың жалпы жағдайына қатысты қабылданған қаулы-қарарлары, шешімдері, Қазақ ОАК-і президиум мәжілістерінің хаттамалық құжаттарының көшірмелері талдау нысанына айналды. Сонымен қатар Ресей Федерациялық мемлекеттік мұрағатының 9401, 9479 қорларында сақталған шекара маңындағы ұлттарды көшіру ісіне қатысты құжаттық материалдар мен Солтүстік Қазақстан облыстық мұрағатының 1187, 1208, 1490 қорларындағы, Қостанай облыстық мемлекеттік мұрағатының 9, 18, 719 қорларындағы 40-жылдары осы облыстарға қоныстандырылған неміс, шешен, ингуш және басқа ұлттардың әлеуметтік жағдайлары жайындағы құжаттық материалдар қолданысқа алынды. 
Аталған мұрағаттардан алынып қарастырылған құжаттар мен деректік материалдар авторға зерттеу барысында аз ұлттардың қазақ жеріне орнығуын  айқындауда және оларға қатысты жергілікті партия, кеңес органдарының, билік құрылымдардың жүргізген саясатын талдап, оған ғылыми баға беруге мүмкіндік жасады. 

Қазақстан жеріне қоныс аударған аз халықтардың соғыстан кейінгі жағдайы мен олардың халық шаруашылығына қосқан үлесі  Кеңес өкіметі мен үкіметінің, Коммунистік партия шешімдері мен қаулы-қарарлары, кеңес, кәсіподақ және комсомол органдарының директивалық материалдарын жинақтап шығарған құқықтық құжаттар жинағында жарияланды [23].  Міне, осы материалдардан да қажетті деректер алынды және т.б. құжаттар мен материалдар және мақалалар жинақтары зерттеу барысында кеңінен қолданылды. Сонымен қатар статистикалық құжаттар мен ғылыми, саяси және әдеби көркем шығармалар да зерттеу жұмысына тартылды.
30-жылдың аяғында және қазіргі таңда шыққан одақтық, республикалық «Правда», «Қазақ тарихы», «ҚазҰУ хабаршысы», «Местное время», «Мысль», «Жұлдыз», «NOMAD-KAZAKHSTAN», «Заң», «Ақиқат», «Центральная Азия и Кавказ», «Президент және халық», «Алматы ақшамы» және т.б. басылымдарда аз ұлттардың тағдырына қатысты құнды мақалалар жарық көрді. Міне, сондықтан бұл деректемелік негізде маңызы ерекше. 
Жоғарыда аталған материалдарды талдау барысында, атап айтқанда,                   30-50 жж. аралығындағы ресми құжаттарда кеңестік саяси жүйе мен оның басқару құрылымдарының, аз ұлттарға қатысты ұстанымдары мен идеологиялық қызметінде күштеу үстем болғандығын байқауымызға болады. 
Зерттеу жұмысының нысаны. Қазақстанға қоныстанған ұлттардың қоғамдық саяси өміріндегі ерекшеліктерін саралап көрсету. 

Зерттеу жұмысының пәні. ХХ ғасырдың 30-жылдардың соңында Қазақстанға қоныстанған әртүрлі ұлттар мен этностардың саяси тағдыры, әлеуметтік жағдайы және олардың республика экономикасы мен мәдениетінің дамуына қосқан үлесін айқындай отырып, тәуелсіздік жылдарындағы аз ұлттар қатынастарын қарастыру болып табылады. 
Зерттеудің мақсаты мен міндеттері. Диссертациялық зерттеу жұмысы   Қазақстанға қоныс аударған аз ұлттардың тарихи тамырын, көшу себептерін, орналасуы мен ел шаруашылығына қосқан үлестерін, жергілікті халықпен үйлесіп кетуін тарихи, теориялық-әдістемелік және деректемелік негізінде қарастыра отырып, объективті түрде баға беруді мақсат етіп қояды. Осы мақсатқа қол жеткізу үшін мынадай міндеттер белгіленді:

- ХХ ғ. 30-40 жж. Қазақстан территориясындағы аз ұлттар мен этностардың қоныстану барысын тарихнамалық тұрғыда талдау, жаңа методикалық әдіс-тәсілдермен жүйелі түрде зерттеу;
- ХХ ғасырдың 30-жылдарындағы КСРО-дағы саяси жағдай және шекара маңындағы ұлттарға қатысты ұстанған үкімет шешімдерін айқындай отырып, аз ұлттарға қатысты ұстанған кеңестік идеологияны дәйектеп көрсету және оған баға беру;

- аз ұлттар мен этностардың Қазақстан облыстарына көшірілу барысы мен оларды орналастырудағы жүргізілген іс-шаралар мен кездескен қиыншылықтарды нақтылау және олардың материалдық-тұрмыстық жағдайын зерделеу;

 - Қазақстанға қоныстандырылған ұлттар мен этностардың Ұлы Отан соғысы, одан кейінгі және тәуелсіздік жылдарындағы елдің экономикасын дамытуға қосқан үлесін айқындай отырып, бағалау;  

- Кеңестік кезең мен тәуелсіздік жылдарындағы Қазақстан территориясындағы аз ұлттардың әлеуметтік-мәдени дамуы мен ерекшеліктерін саралау, ұлттар мен этностардың құқықтық және еркіндік принциптерін дәйектеу;

-  Корей халқының қазақ жеріне қоныс аударуының себептерін айқындау және әлеуметтік-мәдени дамуының ерекшеліктерін ашу, салт-дәстүрлері ұстанымын зерделеу;

- Тәуелсіз Қазақстан кезеңіндегі аз ұлттардың татулық, бірілігінің сақталуындағы Қазақстан Халық Ассамблеясы мен ұлттық мәдени орталықтардың рөлін айқындау.

Зерттеу жұмысының ғылыми жаңалығы. Зерттеу жұмысында Қазақстанған қоныс аударған аз ұлттар мен этностардың әлеуметтік жағдай мен халық шаруашылығын қалпына келтіріп, дамытуға қосқан үлесі, сондай-ақ, тәуелсіздік жылдарындағы мәдени дамуының ерекшеліктерін нақты деректер негізінде зерттеліп, тың мұрағат құжаттары арқылы зерттелді. Осыған байланысты зерттеу жұмысының мынадай маңызы мен жаңалықтарын атап көрсетеміз:
- ХХ ғ. 30-40 жылдарындағы республикаға аз ұлттар мен этностардың қоныстану барысын жаңа методологиялық әдіс-тәсілдерді қолдана отырып, жүйелі түрде тарихнамалық талдау жасалына қарастырылды; 

- ХХ ғасырдың 30-жылдарындағы КСРО-дағы саяси жағдай және шекара маңындағы ұлттарға қатысты ұстанған партия мен үкімет шешімдерінің мәнісі айқындалып, аз ұлттарға қатысты ұстанған кеңестік идеология барысы  тарихи тұрғыда саралана баға берілді;

- Қазақстан облыстарына аз ұлттар мен этностарды орналастыру барысындағы кездескен қиыншылықтар, билік тарапынан қолданылған күштеу барысы мен олардың олардың материалдық-тұрмыстық жағдайы мұрағат құжаттары және ғылыми зерттеулермен салыстырыла отырылып зерделенді;

- алғаш рет Қазақстанға қоныстандырылған ұлттар мен этностардың Ұлы Отан соғысы, одан кейінгі және тәуелсіздік жылдарындағы елдің экономикасын дамытуға қосқан үлесі республика және аз ұлттан шыққан   қайраткердердің пайымдаулары мен тұжырымдары негізінде жүйелілікпен саралана, бағаланды; 
- Қазақстан территориясындағы аз ұлттар мен этностардың кеңес дәуірі мен тәуелсіз жылдардағы әлеуметтік-мәдени дамуы мен құқықтық ерекшеліктері мен еркіндік принциптері тұңғыш рет жан-жақты талдауға алына дәйектелді;

- Қазақстан территориясына қоныстанған корей халқының республиканың экономикалық, әлеуметтік-мәдени дамуына қосқан үлесі жаңа деректер негізінде ашылып, салт-дәстүрлері ұстанымдары қазақ ұлтымен салыстырылмалы түрде зерделене көрсетілді;

- республикадағы аз ұлттар мен этностардың өзара үлесімділігі, бірлігі, татулығы мен ұлт диаспораларының қызмет барысы, ұлттық мәдениеттегі орнын айқындауда осы күнге дейін қолданылмаған көптеген материалдар ғылыми айналымға қосылды. 

Диссертацияның хронологиялық шеңбері. Қазақстанға қоныс аударылған ұлттар мен этностардың 1935-2009 жылдар аралығындағы тарихы алынды. 

Зерттеудің теориялық және методологиялық негізі. Диссертациялық жұмысының теориялық және методологиялық негізін айқындауда бірнеше әдіс-тәсілдері қолданылды. Тарих ғылымында қалыптасқан мәселені, болған оқиғаны зерттеуде нақты фактілер мен дәлелдерді мұрағат және ғылыми зерттеулер арқылы салыстыра көрсету басшылыққа алынды. Сонымен бірге зерттеу барысында саралау, талдау және қорыту, тарихи-салыстырмалы, жүйелік-құрылымдық, теориялық таным, модельдеу мен типтендіру сияқты жалпы ғылыми, тарихи зерттеу тәсілдері қолданылды. Тарихи оқиғаларды немесе саяси жағдайларды баяндауда естеліктер, баспасөз материалдары мен мұрағат құжаттары және ғылыми зерттеу материалдарын салыстыра зерттеу әдісі кең қолданылды. 

Аз ұлттар мен этностарға қатысты қалыптасқан ғылыми ой-пікірлер мен тұжырымдарға, сонымен қатар қоғамтанушы ғалымдардың еңбектеріндегі көзқарастарға сүйенілді. Сондай-ақ, зерттеу барысында кеңестік қуғын-сүргін саясаты тәуелсіздік тұрғысынан талданып, бүгінгі Қазақстанды мекендеуші ұлттардың жарасымдық пен бірлік тұрғысында өмір сүріп отырғандығы баяндалады. Тарихи құндылықтар мен жалпы адамзаттық қоғамдық қатынастар негізінде, қоныс аударған аз ұлттардың Қазақстанға келу себептері мен орналасып, елге үйренісіп кету кезеңдеріне, еңбекке араласу негіздеріне құрылған.       

Қорғауға ұсынылған тұжырымдар. 1935-2009 жылдар аралығында Қазақстанға қоныстанған аз ұлттар мен этностардың қатынастары және әлеуметтік-саяси тағдыры жөнінде мынадай  тұжырымдар жасалды:

- Қазақстан территориясындағы аз ұлттар мен этностардың қоныстануының зерттелу барысы тарихнамалық тұрғыда жан-жақты талданып, зерттеудің теориялық негіздемесі мен әдістемелік негізі арнайы қарастырылды; 

- ХХ ғ. 30-40 жж. Кеңестер Одағындағы саяси жағдай мен аз ұлттарға  қатысты партия мен үкімет қаулылары, шешімдері басты ерекшеліктері, алғышарттары және мақсаты мен міндеттері айқындалып, оларға өзіндік баға берілді;

- Осы кезге дейін белгісіз зерттеулерге қолданылмай келген деректік материалдар негізінде Қазақстан облыстарына аз ұлттар мен этностардың көшірілу барысы мен оларды орналастырудағы іс-шаралар,  қиыншылықтар және олардың материалдық-тұрмыстық жағдайлары нақтыланды;

 - 1935-2009 жж. Қазақстандағы аз ұлттар мен этностардың республика экономикасын дамытуға қосқан мерзімді баспасөз материалдары мен мұрағат және ғылыми зерттеулер негізінде дәйектелінді;
- Кеңестік кезеңдегі аз ұлттардың әлеуметтік-мәдени дамуы мен ерекшеліктері тәуелсіздік жылдармен салыстырмалы түрде сараланып, республика ұлттарының құқықтық және еркіндік принциптері дәйектеліне көрсетілді; 
- Қазақстанға қоныстанған корей ұлт әлеуметтік-мәдени дамуындағы жетістіктер нақылана жаңа мұрағаттық негізде ашыла отырып, алғаш рет олардың салт-дәстүрлері қазақ ұлтымен салыстырмалы түрде қарастырылды. 

- Тәуелсіз Қазақстан кезеңіндегі аз ұлттардың ұлттық мәдени жетістіктері және өзге ұлттармен өзара байланысы, Қазақстан мен Корей республикасы арасындағы  ынтымақтастық барысы сараланып, тарихи тұрғыда бағаланды.

Диссертацияның практикалық құндылығы. ХХ ғасырдың 30-жж. Қазақстанға қоныстанған аз ұлттар мен этностардың жағдайы мен тарихына байланысты мерзімді басылымдардағы материалдар мен мұрағат және өзге деректік материалдар негізінде жасалған негізі тұжырымдар мен қорытындыларды, алынған нәтижелерді ұлтаралық қатынастарға байланысты ғылыми еңбектер, оқулықтар мен оқу-әдістемелік құралдар дайындауға, сол сияқты әлеуметтік-гуманитарлық бағыттағы болашақ доктор, магистр, бакалавр мамандары үшін Отан тарихының теориялық және әдістемелік мәселелеріне байланысты арнайы курстар дайындауда қолдануға болады.
Сонымен бірге диссертация материалдарын, отаншылдық рух жолындағы сұқпаттарда қолданудың да маңызы бар. «Халықтар достығы», «бірлік», «ынтымақтастық» тақырыптарындағы сөзжарыс, БАҚ-та пайдалануға болады.

Зерттеудің сыннан өтуі. Диссертациялық жұмыс БҒМ ҒК Ш.Ш. Уәлиханов атындағы Тарих және этнология институтының Кеңес дәуіріндегі Қазақстан тарихы бөлімінде орындалып, осы бөлімнің мәжілісінде талқыланып, қорғауға ұсынылды .
Зерттеудің нәтижелері мен қорытындылары жалпы 20 ғылыми еңбектерде, оның ішінде Білім және ғылым саласындағы Бақылау комитеті бекіткен ғылыми басылымдар тізіміне сәйкес 3 ғылыми басылымдарда жарияланып, халықаралық және республикалық конференцияларда 6 баяндама көпшілік назарына ұсынылып, материалдар жинақтарында басылды. 
Диссертацияның құрылымы. Диссертациялық жұмыс кіріспеден, үш бөлімнен  және  пайдаланылған әдебиеттер тізімінен тұрады.
НЕГІЗГІ БӨЛІМ
Кіріспеде диссертациялық жұмысқа жалпы сипаттама беріліп, тақырыптың өзектілігі негізделіп, жұмыстың зерттеу нысаны, мақсаты мен міндеттері, ғылыми жаңалығы, методологиялық негіздері, хронологиялық ауқымы, практикалық маңызы және қорғауға ұсынылатын негізгі тұжырымдар көрсетілген.

«1930-1980 жж. Қазақстан территориясындағы аз ұлттар» деп аталатын бірінші тарауда Кеңес үкіметінің аз ұлттар мәселесіне байланысты саясаты, Қазақстанға қоныстанған аз ұлттардың әлеуметтік, мәдени жағдайы және халық шаруашылығына қосқан үлесі жан-жақты қарастырылады. 

1917 жылға дейін және одан кейінгі жылдары Қазақстан саяси жер аударылғандардың мекені болды. ХХ ғасырдың басында патша үкіметі қазақ жерін толықтай өз меншігіне айналдыру үшін славян ұлттары көбірек қоныстандыруға тырысты. Үкімет біріншіден, қазақ жеріндегі пайдалы қазба көздерін уысында ұстауда республика көп ұлтты мекенге айналдырудың үлкен мәні барын есепке алса, екіншіден бұл өлке түрлі сынақ жүргізуге аса қолайлы еді. Қазақстан саяси жағынан алғанда кеңес жүйесіне қауіп тигізетіндерді жер аударуға аса қолайлы мекен болды. Сондықтан кеңес үкіметі шекара маңындағы халықтарды ішке, яғни қазақ жеріне әкеліп орналастыра бастады. 1926 жылғы санақ нәтижесіне сүйенсек, Қазақстандағы халықтың жалпы саны  6. 229, 9 адам болып, оның ішінде 3. 627,6-сы жергілікті қазақтарды құрады. 

30-жылдың соңына қарай Қазақстанға қуғынға ұшыраған ұлттарды жаппай зорлап қоныс аудару кең өріс алды. Қазақстан территориясына ең алғаш  болып қоныс аударылған ұлттың бірі поляктар болды. Олар Украина территориясында шекараға жақын жердегі аудандарда қоныстанған еді.  Сталиндік қуғын-сүргін салдарынан осы поляк ұлты көбірек тұратын аудандар жойылды. Негізінен қоныс аударуға үкіметтің 1936 жылғы 23 қаңтардағы «Украин КСР-нен Қазақ АКСР-на қоныс аудару» жөніндегі және 1936 жылғы 26 сәуірдегі «УКСР-нан Қазақ АКСР-нің Қарағанды облысына экономикалық қамтамасыз ету» жөніндегі қаулысы негіз болды. 

Жоғарыда аталған қаулылар бойынша 1936 жылдан бастап Украина шекаралық аймақтарынан қоныс аударылатын 35,820 поляк ұлт өкілдерінің 35,739-ы, яғни 99,8(-і Қазақстанға жіберіліп, Солтүстік өңірлерге орналастырылды. Бұғанға дейін де Қазақстанда 1926 жылғы  санақ есебіне сүйенсек, 5000 поляк ұлты мекен еткен. Олар ХІХ ғасырдағы Ресей патшалығының Сібір өңіріне  қоныс аударған поляк революционерлері мен                 ХХ ғасырдың басында Польша корольдігіндегі экономикалық дағдарыстарға байланысты қоныс аударған поляктар еді. КСРО территориясына поляктардың екінші толқыны 1939 жылы басталды. Тұтастай алғанда, КСРО-ның батыс аймағынан қазақ даласына жер аударылғандардың саны 190 000 адам болған [24, 44-б.]. Соғыс қарсаңына қарай Қазақстанда 102 мың қоныс аударылған поляктар болған. 
1937 жылдың шілде-қазан айлары аралығында БК(б)П Орталық Комитетінің Саяси бюросы Армения, Әзірбайжан, Орта Азия республикалары мен Қиыр Шығыс шекаралара маңына тазарту жүргізу жөнінде шешім қабылдады. Бір уақытта сол ауадандардағы «сенімсіз» адамдарды жою мәселесі көтерілді. 1937 жылдың 5 шілдесінде БК(б)П Орталық Комитетінің Саяси бюросының шешімімен Армения шекарасы маңайындағы 500 шаруашылықты 3-5 айды ішінде көшірілу тиіс болды. Ал 14 шілдедегі Саяси бюроның «Шығыс аудандардағы шекара мәселесі» турасындағы шешімі тазарту жүргізеті аймақтардың қатарын көбейтті. ІІХК-на Армян, Әзірбайжан, Түркменстан, Өзбек және Тәжік КСР-індегі шекаралық өңірдегі сенімсіз элементтерді көшіруді басқару жүктелінді. 1937 жылғы 27 қыркүйектегі БК(б)П Орталық Комитетінің Саяси бюросының қаулысы бойынша Армениядағы сенімсіз элементтердің қатарына күрд отбасылары да жатқызылды. 

Күштеп қоныс аударылған халықтардың бірі корей ұлты. Корейлер негізінде Қиыр Шығысқа ХІХ ғасырдың 60-жылдары қоныстана бастаған. 1917 жылғы санақ бойынша Приморье губерниясындағы корей шаруа отбасының саны 9308 болса, бұл 1922 жылы 18407-ге, ал 1925 жылы  21555-ке жетіп, қоныстанушылар саны шамамен 120-130 мың адамды құрады. 

1937 жылдың шілдесінде Жапонияның Қытайға басып кіруіне орай кеңес өкіметі елдің Қиыр Шығысындағы қауіпсіздігін қамтамасыз ету үшін кейбір іс-шараларға баруға туралы келді. 1937 жылдың 21 тамызында КСРО Халық Комисарлар Кеңесі мен БК(б)П Орталық Комитетінің «Корей халқын Қиыр Шығыс өлкесінің шекаралық аудандарынан көшіру туралы» біріккен  қаулысы шықты [ 25, с. 64-65.]. 
Корейлердің Қиыр Шығыстан КСРО-ның ішкі аймақтарын көшірудің себебін кеңестік үкімет Жапония тарапынан төніп тұрған соғыс қаупінен деп түсіндірмекке тырысты. Бұл негізінде корейлердің Жапон үкіметіне жасырын қызмет атқарулары мүмкін деген күдікпен туындаған еді. Қиыр Шығыстың               23 ауданынан көшірілген корейліктер Қазақстанның  Оңтүстік өңіріне, Арал теңізі мен Балқаш көлі маңына орналастырыла бастады.
Соғыс қарсаңында Кеңестік үкімет Түркия мен Иран шекараларына жақын орналасқан аз ұлттарға деген сенімсіздігін күшейте түсті. Шекара аймақтарында тұратын күрд, ирандық, ассириялықтар мен түріктерді ішкі аймақтарға көшіру барысы 1937-1938 жылдар аралығында жүрігізілді. Түркіменстан, Әзірбайжан, Грузия мен Армян КСР-нен күрд, армян және түріктерді көшіру мәселесі олардың шетелдерде туыстарының барлығы және олармен байланыс ұстауынан туындады. Екінші дүниежүзілік соғыс қарсаңында Кеңес өкіметі бұл ұлт өкілдеріне үлкен сенімсіздікпен қарады. Қазақстанның Алматы мен Оңтүстік өңірлеріне көшірілген күрдтерді орналастыруға 1938 жылы 400 мың сом ақша бөлінген [26]  
30-жылдардың ортасына дейін Қазақстанда тұрып жатқан 51 102 неміс ұлт өкілдері кеңестік қоғамның толық құқылы мүшесі болып келген. Қазақ жеріндегі немістердің саны 1936 жылы 28 сәуірде поляк ұлт өкілдерін  Украинадан көшіру жөніндегі КСРО ХКК-нің қаулысынан кейін көбейді. 1936 жылдың соңына дейін, атап айтқанда шілде мен қыркүйекте поляктармен бірге 23 ( немістер жер аударылды. Екінші дүние жүзілік соғыс басталған кезде, гитлерлік әскерге көмектесуі мүмкін деген желеумен Еділ бойынан немістер қудаланды. 1939 жылғы санақ бойынша КСРО-да 1 427222 немістер мекендеген [27, 36-б.]. 

1941 жылдың 6 қыркүйегінде Мемлекеттік Қорғаныс Комитетінің қаулысы бойынша немістер Қазақстанның Қарағанды облысына, Жамбыл облысына, Қызылорда облысына, Оңтүстік Қазақстан облыстарына орналастыру шешілді.
Соғыс жылдары Қазақстан жеріне қоныстандырылған ұлттардың бірі – қарашайлар болды. 1942 жылдың тамызынан 1943 жылдың қаңтарына дейін қарашайлықтардың жері неміс басқыншылардың қолында болып, бұл территория жаудан тазартылғаннан кейін кеңес үкіметі 1943 жылдың                        12-қазанында «Қарашай автономиялық облысын жою және оның территориясын әкімшілік төңірегін қайта  құру» туралы  қаулы қабылдады. Бұдан кейін кеңестік үкімет «неміс басқыншылары Қарашай Республикасына басып кірген кезде қарашайлықтар опасыздық көрсетіп, сатқындық жасап, көптеген адамдарды немістерге ұстап берген, неміс-фашистерінің  құрған ұйымына кіріп, Кеңес Үкіметіне қарсы соғысты» деген желеумен осы жылдың 14 қазанында қарашайларды жер аудару жөнінде құпия қаулы қабылдады. Көптеген қарашайлықтарға «немістерге Закавказье асуынан өтер кезде, оларға жол көрсетті» деген желеумен айып тағылып, тұтқынға алынып, түрмелерге жабылды. Аз уақыттың ішінде ұлтты қатаң жазалау мақсатымен, 70 мыңға жуық тұрғыны бар Қарашай Автономиялық облысын жойып жіберді (28(. 
Қарашай автономиялық облысынан 45 529 адамнан тұратын 11 711 отбасы Қазақстанның Жамбыл және Оңтүстік Қазақстан облыстарына орналастырылған. Негізінде жер аударылып көшірілгендердің басым көпшілігі жас балалар, әйелдер және қариялар болды. Қалмақтар 1943 жылдың                          28 қазанында елдің шығыс, солтүстік аудандарына және Оралға жер аударылған. Қысқа мерзім ішінде 99 252 адам көшіріліп, оның 2268-і Қызылорда облысына қоныстандырылған. Көшіру операциясы барысында неміс оккупантарына көмек көрсетті, бандалық топта болды деген желеумен                    750 қалмақты тұтқынға алған [10, с.269].                                                                     

Жалпы 1936-1951 жылға дейінгі аралықта Сталиндік қуғын-сүргінге ұлттық нышанына байланысты 3 600000 адам іліккен екен. Солардың ішіндегі                       17 күштеп жер аударылған халықтардың арасында Солтүстік Кавказдағы шешендер мен ингуштар да болды. Шешен-ингуштарды Қазақстан облыстарына орналастыру мәселесі 1943 жылдың желтоқсанында анықталды. Оларды көшіру барысы жайында Л. Берия күнделікті И. Сталинге жеделхаттар жөнеліп отырған. Республикаға қырым татарларын көшіру мәселесі 1944 жылғы 13 сәуірдегі «Қырым АКСР-і аумағын антикеңестік элементтерден тазалау шаралары туралы» бұйрықпен жүзеге асырыла бастады. Екі тәуілік ішінде барлығы 191 044 татардың 4501-і Қазақстанға көшіріліп әкелінген. Олармен бірге Қазақстанға 7000 балғар мен гректер көшірілген [29, 36-б.]. 

Месхеттік түріктерді көшіру мәселесі 1944 жылғы 31 шілдедегі Мемлекеттік Қорғаныс Комитетінің шешімімен 1944 жылдың 14 қарашасынан басталып, 1945 жылы аяқталды. Жалпы Грузияның территориясындағы барлық мұсылмандарды ішкі аймаққа қарай қоныс аудару көзделінді. Бұл өңірден 86 000 мұсылмандар көшірілуге тиіс еді, бірақ 96 367 адам күштеп қоныс аударылды. Бұлардың ішінде 66 823  түрік ұлты, 8843 күрдтер, 13 997 хемлшиндер бар еді. Алайда олардың 15 432 адамы қоныс аудару барысында аурудан қайтыс болды, түрлі себептермен қаза тапты (30, с.170(. Грузиядан көшіріліп әкелінген 115, 5 мың адамның 27 883-і Қазақстанға, ал 53127-і Өзбекстанға орналастырылды. 
Ұлттарды өз жерінен көшіруде мемлекеттік шығындар да көбейді. Қоныстанушыларды шығарып салу және қабылдау үшін қомақты қаржы бөлінді. Қоныс аударылғандарды қабылдау сол қоныстанатын жердегі халықтардың есебінен жүргізілді. Колхоз, совхоздарға көшіріп әкелу үшін жергілікті тұрғындар ұйымдастыру шараларын қарастырып, көшіретін көлік, тұратын баспана даярлады. Мұрағат құжатында көрсетілгендей, қазақ жеріне 40 мың қарашайлықтар, 420 мың шешендер мен ингуштер және 25 мыңнан астам балқарлықтар, барлығы 111 593 жанұядан тұратын 470 мың адамдар қоныстанған. Бұлар республиканың 14 облысының 145 ауданына орналастырылды. Атап айтқанда олардың 68 969 жанұясы  колхоздарға, 11 377 жанұясы совхоздарға, ал 31 247 жанұя өндіріс орындарына барып қоныстанған (31(. 

Қоныстанушылар үлкен қиыншылыққа тап болды. Орналасатын бос үйлердің жоқтығы мен  азық-түліктің бітуі, медициналық көмектің болмауынан олардың арасында түрлі эпидемиялық аурулар тарады. Жұмысқа орналасу барысында қоныстанушылар жұмыс таба алмай, бір шаруашылықтан екіншісіне көшу барысы жиіледі. Грузиядан көшіріліп әкелінген түріктер Қазақ КСР ІІХК-ның мәліметі бойынша Алматы, Жамбыл, Қызылорда, Талдықорған және Оңтүстік Қазақстан облыстарына орналастырылған. 
Соғыстан кейінгі жылдары да Қазақстанға өзге ұлттарды қоныстандыру толастамады. 1948 жылдың басында республикамызға шешен-ингуш, қарашай, балқар, неміс, қалмақ және т.б. ұлттардың  781 170 адамдық  216 802 отбасы қоныстанған. Ал 50-жылдары Кеңестік өкімет қоныс аударылғандарды республикаға көшіру жұмыстарын жалғастырып, оларды орналастыру жайындағы жоғарғы өкіметтің нұсқауларын бұлжытпай орындады. 1952 жылы сәуір айында Жамбыл облысына Солтүстік Кавказдан шешен, ингуш, карашай, балқарды, Грузиядан келген әзірбайжандарды, немістерді, гректерді, ал  Қырымнан татарлар көшіріп әкеліп жайғастыра бастады. Тың және тыңайған жерлерді игеруде Украина, Белоруссия және Молдавиядан арнайы келгендер қоныстандырылды. Негізінде ХХ ғасырдың 30-50 жылдары аралығында Қазақстанға 1 560 мың адам қоныстандырылса, ал тың игеруді желеу етіп 1,5 миллион басқа ұлт өкілдері әкелінді. 

Қазақстанға қоныс ауып, еріксіз келгендерді тізгіндеп ұстау үшін белгілі бір ереже қажет еді. Міне, ол Кеңестік Халық Комиссариатының  КСРО Халық Комиссарлар төрағасының орынбасары В. Молотов пен КСРО Халық Комиссарлар Кеңесінің ісін басқарушы Я. Чадаевтың қол қоюымен     1945-жылы 8  қаңтарда қабылданған құжатынан белгілі болды. Бұл құжатта арнайы қоныс аударылғандардың құқықтық жағдайы белгіленді. 
Елдің ауыр әлеуметтік тұрмыс жағдайларына қарамастан әртүрлі ұлттар республиканың мәдениетіне, экономикасына елеулі үлестерін қоса білді. Олар ірі өнеркәсіп, пайдалы қазба орындарында, зауыт, фабрика, ірі құрылыс, өндіріс орындарында және ауылшаруашылығында жұмыс істей жүріп, өзінің ұлттық қасиеттерін ұмытпауға тырысты. Қоныс аударылған халықтар әртүрлі әлеуметтік топтарға жатты. Бұлардың арасында зиялы қауым өкілдері, жұмысшы табы да, шаруалар да болды. Дегенмен олар өзінің мамандығы бойынша қызмет етпеді. Олардың білімі, мамандықтары ескерілмеді. Білікті инженер немесе экономист колхоз, совхоздарға малшы, күзетші, тракторшы т.б. қара жұмыстарды істеді. Мәселен, өз жерлерінде мұнай саласында қызмет еткен шешен-ингуштар мен зауыт-фабрикаларында жұмыс істеген поляк, немістер колхоз-совхозды жерлерге қоныс аударылғаннан кейін өз мамандықтары бойынша емес, ең ауыр қара жұмыстарға жегілді [32]. 
Жер ауып келгендердің бастапқы кездерде жалақылары да өте төмен болды. Дегенмен жақсы жұмыс істеп, көзге түскендерге, күнделікті еңбек мөлшерлерін орындап жүргендерге жалақы мөлшерін көбейтіп отырған. Оларға еңбекақы тамақ түрінде де берілді. Соғыс басталған жылдары төмен жалақыға қарамастан майдан есебіне, әскери техника жасауға Ақмола облысының неміс ұлт өкілдері 70 миллиондай ақша жинап берген.

Неміс ұлттары кен өндіру орындарында, оның ішінде алтын өндіру кеніштерінде жұмыс істеген. Олардың арасында ауылшаруашылығында еңбегімен көзге түсіп, үкімет тарапынан Еңбек Қызыл Ту орденімен 8 адам марапатталды. Шешен ұлт өкілдерінен 1946 жылы ірі өнеркәсіп орындарында 826 адам жұмыс істеп, оның көпшілігі қажірлі еңбектерімен көзге түскен. Ірі өнеркәсіп, кәсіпорын, фабрика, зауыттарда жұмыс істейтіндердің арасында социалистік жарыстар өткізіліп, өзге ұлт өкілдерінің арасында суырылып алға шыққандар да болды. Ауылшаруашылығында жер аударылғандар арасында үздік еңбектерімен көзге түсіп, Кеңестер Одағының түрлі марапаттауларына ие болғандардың қатары көбейді. Павлодар облысында мемлекет тарапынан 131 адам марапатқа ие болған. 

1954 жылы тың және тыңайған жерлерді игеруге қоныс аударғандар тың белсене атсалысып, олардың араларынан да үкімет марапатына ие болғандар болды. 1955 жылы 29 маусымда КОКП ОК-нің «Қоныстанушылар арасында саяси жұмысты жаппай күшейту туралы» қаулысының қабылдануы ұлттар арасында үгіт-насихат жұмысын өрістетті. Алайда олардың ана тілінде дәрістер оқу, радиодан түрлі бағдарламалар мәселелері қолға алынбады.

Шешен-ингуш ұлт өкілінің арасында білім және ғылым саласында қызметімен көзге түскендердің арасынан А.Д. Яндаровты атауға болады. Ол шешен-ингуштердің философиясы мен қоғамдық ойларына қатысты тарих саласынан кандидаттық диссертация, ал 1984 жылы осы тақырыпты кеңйте отырып, докторлық диссертация қорғады. Алматы жоғары оқу орындарында оқытушы, кафедра меңгерушісі болып, ғылыми еңбектер жазды. Кейін өз туған жеріне оралып Білім министріне дейін көтерілді. 

Геология ғылымы саласында С.М. Оздрев те Қазақстанға қоныс аударылып келгеннен кейін орта мектепте білім алып, еңбек жолын жұмысшыдан бастап,  кейінірек Қазақ политтехникалық институтының геолог-барлау факультетін бітірді. Осы жолда ұзақ жылдар іздене жүріп, 1975 жылы кандидаттық диссертация, ал 1986 жылы докторлық диссертация қорғады [15, 178-179-бб.]. 

«Қазақстан корейлері: әлеуметтік-тарихи таным» деп аталатын екінші тарауда Қазақстан территориясына корейлердің орналасуы мен жергілікті жағдайға қалыптасуы, олардың Қазақстанның әлеуметтік-экономикалық және мәдени дамуына қосқан үлесі жарық көрген материалдар мұрағат, ғылыми еңбектермен салыстырмалы түрде талданды. 
1938 жылдың өзінде корейлердің қоныс аударылуына байланысты Қазақ КСР-і ХКК-нің 48 қаулысы қабылданды. Корейлерді Қазақстан мен Орта Азияға күштеп жер аудару оның ұлттық мәдениетінің дамуына үлкен кедергі келтірді. Қиыр Шығыстан 1937 жылы жер аударылған корейлердің басқаларға қарағанда әлеуметтік тәжірибесі мол еді. Республикаға келген корейлердің 1616 отбасы Алматы облысына,  8867-і Оңтүстік Қазақстанға, 1744-і Ақтөбе облысына,     2299-ы Солтүстік Қазақстанға, 3073-і Қарағанды облысына, 720-і Қостанайға, 1950-і Батыс Қазақстан өлкесіне  орналастырылды [17, 68-б.]. 

1938 жылы 19 наурызда Солтүстік Казақстан облыстық комитеті Бюросы корей халқының  проблемаларын шешуге арналып, соған лайықты қаулы қабылданды. Корейлерге қатысты «Корей қоныс аударушылардың шаруашылығының  жайғасуы туралы», «Қазақ КСР-ның К(б)П ОК-нің және Қазақ КСР ХКК-ің, жаңа оқу жылына корей балаларына арналған ғимараттардың дайындығы, мектептерді жабдықтау, Павлодар, Көкшетау, Петропавлда және аудандарда оқу құралдарымен және мұғалімдермен қамтамасыз ету туралы қаулылардың орындалуы» сияқты біраз шешімдер қабылданды [33]. 
Корей ұлтын оңтүстік және солтүстік өңірлерге қоныстандырудың өзіндік мақсаты болды.  Әрбір ауданда көшіру мен қайта қоныстандыру жұмысында негізінен экономикалық-географиялық жағдайлар қарастырылды. Көшіру мен қайта қоныстандыруда екі көзқарас болды. Оның бірі, экономикалық тиімділік (колхоздарда жұмысшылар жетпеді, жетекші  сала ауыл шаруашылығы болды, азық даярлау орындалмай қалатын кездер болды), ал корейлерге  келсек, олар еңбекқор, шыдамды халық, жаңа орында да аз ғана уақыт ішінде өздеріне берілген жаңа жерді өңдеп алады, себебі олардың этникалық мінездемесіне үңілсек, бұл халықтың қол кусырып отырып алмайтыны белгілі, олар іске кірісіп кетеді. Екінші көзқарас, корейлер жаңа орынды игеруге мәжбүр болды, олар қолға алған істерін соңына дейін дұрыстап жасауға машықтанған  халық,  демек жерді жыртып, егінді де егеді, жерді қазып, көкөністі отырғызады, өмір сүру үшін қажетті  қор  мен күшті де табады. Корейлердің осындай еңбекқорлығын барынша пайдалану қажет еді.

1930-1940 жылдары Республикаға күштеп қоныс аударылған корейлер жан басының азаюы, рухани құндылықтарының жоғалуы сияқты көп зардап шекті. Дегенмен олар партия, кеңестік және қоғамдық ұйымдардың өмірінде белсенді қызмет атқарып, Қазақстанның халық шаруашылығының барлық саласына айтарлықтай үлес қосты, ерен еңбегінің арқасында көптеген  нәтижелерге қол жеткізіп, ұлттық мәдениеті мен тілі дамыды, зиялы қауым қалыптасты. Көшіп келіп, қоныстанған алғашқы жылдары адам төзгісіз ауыр жағдайда өмір сүріп, көптеген қиыншылықты бастан кешірсе де, шыдамдылығы мен қайсарлығының, еңбеккерлігінің арқасында тұрғылықты халық арасында құрметке ие болып, қоғамда өз орындарын таба білді.  Қазақстандағы корейлер саны 1989 жылы 100,739-ке жетсе, ал 1999 жылы 99,662-ға кеміді. Оған себеп көпшілігінің басқа мемлекеттерге кетуі немесе байырғы Отандарына оралуы болды. 
Корей ұлтының ер-азаматтары металл өндіру ісінде: механик, қорытушы, слесарь, токарь, құрылыста: аға шебері, қорытушы, әртүрлі жұмысшы міндетін атқару т.б.  жұмыс істегенді қалады. Ал әйелдерінің көпшілігі тігінші және трикотаж өнімдерін шығару  өндіріс орындарында еңбек етті. 40-50 жылдары корейлердің басым көпшілігі механика заводында, тері өңдеу, кірпіш заводы, Қызылордадағы аяқ киім фабрикасында еңбек етті. Жалпы корейліктер қандай жұмыс болмасын адал атқарып, өз еңбектерінің шебері бола білді. Мысалы, қоныс аударылған корейлер негізгі кәсіптері – күріш өсіруді келген жерлерінде іске асырып, жергілікті халықпен өз  тәжірибелерін бөлісе білсе, мал бағу ісінде жергілікті халықтан тәжірибе жинақтады. Олардың арасынан еңбек озаттары шығып, үкімет тарапынан марапаттарға ие болды. 1948 жылы тек Қаратал ауданының өзінде 21 корей азаматтарына егін мен қызылша өсіруден жоғары өнім алғаны үшін Социалистік Еңбек Ері атағының берілді. 1948-1949 жылдары Қазақстанның екі облысында – Қызылорда мен Талдықорған облыстарында корей ұлтынан 57 адам Социалистік Еңбек Ері атағына ие болған. Мақта өсіруден жоғары өнім алғаны үшін корей ұлтының төрт азаматына Социалистік Еңбек Ері атағы берілді. Іле өзенінің бойында Бақбақты күріш совхозын құру туралы шешім қабылданып, оған Социалистік Еңбек Ері С.Г. Хван басшылық етті. Корей әйелдері де өмірге, еңбекке белсене араласа бастады. Медицина, өнер, педагогикалық қызметтерде олар қол жеткізген табыстар аз емес. Бұл кезеңде корей интеллигенциясы қалыптасты және нығайды десек, алдымен мұғалімдерді атап айтқан жөн. Әсіресе орыс тілін жетік меңгерумен өзіндік жауапкершілікті арттыра жүріп, жас буын педагогтар даярлау ісіне шешіле кірісіп, кешегі жауынгерлерді оқыту, олардың жеті жылдық білімдерінің аяқтауына ықпал ету арқылы, жалпы көпшілікке, білімге жол ашу басты міндетін іске асыруға, нақтылық қимылымен, корей мұғалімдері өзіндік үлестерін қосты.
Корей халқының рухани өмірінде салт-дәстүр, ырым-жоралғы, наным-сенім аса маңызды орын алады. Корейлердің салт-дәстүрлерін күнтізбелік (календардық), мемлекеттік, еңбек (шаруашылық) және отбасылық деп бөліп қарастыруға болады. Ауылшаруашылығындағы еңбекшілер «туреноры» деп аталған салт-дәстүрді ұстанды. Бұл негізінде еңбек үрдісімен тығыз байланысты. Қазақстан территориясына қоныстанған корейлер ежелден келе жатқан салт-дәстүр, әдет-ғұрыптарын ұмытпаған. Орта Азия мен Қазақстандағы корейлердің этникалық жағынан дамуының үш негізгі беталысын көрсетуге болады. Оның біріншісі, дәстүрлі элементтердің сақталуы мен дамуы, екіншісі, оның мәдени келбетіне жалпыкеңестік белгілердің енуі, ал үшіншісіне аймақтағы жергілікті халықтардың мәдениетінен алып пайдалану болып табылады. Корей халқының өмірінде аса маңызды төрт үлкен кезең бар. Көпшілік зерттеу еңбектерінде бұл «төрт үстел» деп те жазылып жүр. Бұл төрт үлкен кезеңге баланың бір жасқа толуы, үйленуі, 60 жасқа толуы және адамды соңғы сапарға шығарып салу [19]. Осы аталған дәстүрлер Қазақстанда тұратын корейлер арасында да сақталып, осы күндері де ұстанып келеді. Туған Отандарынан жырақта жүрген корейлер тілі мен жазуын ұмытса да, әдет-ғұрып, ырымдарына ерекше мән  беріп келді. Қазақстандық корейлер де жергілікті дәстүрлерді сыйлай отырып, өзінің мәдениетін, әдет-ғұрыпын, дінін балаларының бойына сіңіруге тырысты.

«Қайта құру және тәуелсіз Қазақстандағы аз ұлттардың ішкі қатынастары (1980-2009 жж.)» деп аталған үшінші тарауда 1980-2009 жж. Қазақстандағы аз ұлттардың саяси тағдыры мен олардың мәдени даму үрдісі мұрағат материалдары және ғылыми зерттеулер арқылы айқындалып, баға беріледі.

Кеңес Одағы басшылары ашықтай іске асырған, қол астындағы халықтарға қарсы күштеп қоныс аудару - қылмыс деп қарау ХХ ғасырдың 50-жылдарында басталды. Әкімшіл - әміршіл басқару жүйесінің сеңі қозғалған «қайта құру» мен жаңаша ойлау үрдісі 1985 жылдың сәуір Пленумынан басталды. Сол                   80-90 жылдары ұлттардың өзін-өзі басқару құқығымен, одақтас республикалардың мемлекеттік дербестігі деген  мәселе көтерілді.                      «20-50 жылдардағы саяси қуғын-сүргін тұзақтарының қиянаты мен әуре-сарсаңына ұшырағандар құқығын қалпына келтіру жайында» КСРО Бас хатшысы М.С. Горбачевтің Жарлығында, 1990 ж. 13 тамызында «Правда» газетінде жарияланды. Ресми Жарлықтың 1-тармағында  (1990 жыл 13 тамыз) «Кеңес Одағының зорлық-зомбылыққа, қуғын-сүргінге ұшыраған барлық халықтарының азаматтық құқығын қайта қалпына келтіру керек делінді (34(.

Күштеп көшірілген ұлттар мен этностардың құқықтарының сақталмауының және ұлттық мемлекеттік автономияларының  жойылуына негіз болып отырған, мемлекеттің Жоғарғы органдарының ақтілері күшін жойды, өзгертілді. Оларда қойылған еріктен тыс талаптар мен шектеулер алынып тасталды. Негізінде арнайы қоныс аударылғандардың құқықтық жағдайларынан кейбір шектеулерінің алынуы турасында 1954 жылдың 5 шілдесінде КСРО Министрлер Кеңесінің қаулысында оларға қолданылған бұрынғы құқық нормаларының шектеулерін қажетсіз деп тауып, осы қаулыға сәйкес мынандай мәселелерден шектеулерді  алды. Осы қаулы шыққанан кейін республика бойынша шешендер мен ингуштердің көшу үрдісі байқалды. 1955 жылы қоныс аударылған ұлттар мен этностардың құқықтық жағдайларының бірқалыпқа келтіріліп, кейбір шектеулерінің алынуы туралы қаулы шығып, осы кейбір ұлттар арасында бір облыстардан екінші облыстарға, туған туыстарына жақынырақ, өз атамекендеріне көшу басталды.

1989 жылы 14 қарашада «Күштеп жер аударылған халықтарға қарсы қуғын-сүргін актілерінің заңсыздығын мойындау және олардың құқықтарын қамтамасыз ету» жөнінде КСРО Жоғарғы кеңесінің Декларациясы, ал                     1990 жылғы 11 желтоқсанда РКФСР халық депутаттарының съезі «РКФСР-дағы саяси қуғын-сүргін құрбандары»,  1991 ж. 26 сәуірде РКФСР Жоғарғы Кеңесі «Қуғын-сүргінге ұшыраған халықтарды ақтау»  жөнінде заң қабылданды. Бұл заңдар қалған шектеуліктердің барлығын алып тастады. 1993 ж. 14 сәуірде қабылданған Қазақстан Республикасының «Жаппай саяси қуғын-сүргін құрбандарын ақтау» жөніндегі қаулысының негізінде шешен-ингуштер саяси қуғын-сүргін құрбандары болып есептеліп, ақталынды. Саяси қуғын-сүргінге ұшыраған ұлттар мен этностар сталиндік зобалаң нәтижесінде небір қиыншылықтардың басынан кешіріп, тек өздерінің жігерінің, қайсарлығының, еңбеккерлігінің арқасында ғана үлкен жеңістерге жетті. 

1990 ж. бас кезінде Қазақстан Президенті Н.Ә. Назарбаев республиканың барлық ұлттық мәдени қозғалыстарын бір ұйымға – Қазақстан Халқы Ассамблеясына біріктіру туралы ұсыныс жасап, 1995 жылы 1 наурызда Қазақстан халық Ассамблеясы құрылды. Қазақстан халқын бірлікке шақыратын қоғамдық институттың ары қарай да жемісті жұмыс істеуі үшін 2002 жылы              26 сәуірде Елбасы «Қазақстан Халқы Ассамблеясының стратегиясы мен ережесі туралы» жарлығын шығарды. Аталған құжатта Қазақстан халқының бірлігін, қоғамдағы тұрақтылық пен келісімді нығайтудағы Қазақстан Халқы Ассамблеясының рөлін одан әрі көтеру мақсатындағы қаулысында Қазақстан халықтарының 2011 жылға дейінгі стратегиясы, мақсат-міндеттері, мемлекеттік ұлттық саясатты қалыптастыру мен іске асыру жөніндегі Ассамблея қызметінің негізгі бағыттары, Қазақстан халқы Ассамблеясы туралы ереже, Қазақстан халқы Ассамблеясының стратегиясын іске асыру жөніндегі тиісті іс-шаралар қолданылуы  сияқты мәселелерді көтерді. Одан кейінгі жылдарда да қабылданған Жарлықтарда ұлтаралық қатынастар саласындағы жұмыс басшылыққа алынып, Қазақстандағы ұлттық қарым-қатынасты дамытудағы жалпы азаматтық тенденцияларды күшейту іс-шаралары қойылды [35].  

Қазақстанның ұсынысы және қолдауымен Біріккен Ұлттар Ұйымының Бас Ассамблеясының тарапынан қолдау тапқан бастамалардың бірі – 2010 жыл «Халықаралық мәдениеттер жақындастығы жылы» деп жариялануы. Осыған байланысты өткен маусым айында Астанада өткен Халықаралық форумға  Парламент депутаттары, Франция, Түркия, Ресей сияқты алыс-жақын шетелдерден келген өкілдер, Қазақстан халқы Ассамблеясының мүшелері, қоғам қайраткерлері мен ғалымдар, жазушылар мен сарапшылар, этно-мәдени бірлестіктердің жетекшілері бас қосты. Қазақстан халық Ассамблеясы көпұлтты елдің тұрақтылығын, бірлігін сақтауға ұйытқы болды. Қазіргі кезде республикада 46 этностық топқа жататын 621 ұлттық-мәдени бірлестіктер бар. Олардың барлығында шығармашылық өнерпаз ұжымдар жұмыс істейді. Өздерінің кәсіби театры (қазақ, өзбек, корей, неміс, ұйғыр) театрлары бар, ана тілінде газет-журналдар шығарылып, радио хабарлар жүргізілуде. Жыл сайын этностық топтардың өмірі туралы 10-20 кітап жарық көреді (36, 76-б.(. 
Бұл ұлттық-мәдени орталықтардың қызметі ұлттық мәдениет пен өнер саласында этносқа, мәдениетке қызмет етуге бағытталған. Ұлттық орталықтар қоғамдық ұйымдардың елеулі бір бөлігі болып  табылады. Ақмола қаласында 1989 жылы «Тіл және мәдениет» қазақ қоғамы, «Видебург» неміс қоғамы, «Дружба» кәріс қоғамы, «Вайнах» шешен-ингуш қоғамы, «Ватра» украин қоғамы, «Полония» поляк қоғамы, «Таң» татар-башқұрт қоғамдары құрыла бастады. Қазіргі таңда Астана қаласында 22 ұлттық-мәдени орталықтар әділет басқармасынан тіркеуден өткен және толыққанды жұмыс істеуде.  

Қазақстандағы ұлттық-мәдени  орталықтар бүгінгі күні барлық қоғамдық, мәдени іс-шараларға белсене қатысады. Наурыз мейрамы, «Қазақстан халықтары достығы фестивалі», «Тілдер мерекесі», сонымен қатар «Масленница», «Рождество» сияқты мерекелерді де өткізеді. 

Алматы қаласында корей, неміс, украин, ұйғыр, түрік және басқа тілдерде газеттер шығып тұрады. «Қазақстан – 1» ұлттық радиожелісі ұйғыр тіліндегі «Алитағ», корей тілідегі «Коре сарам», неміс тіліндегі «Гутен Абенд» сияқты хабарлар таратып отырады. Соның ішінде Қазақстан республикасында тұрып жатқан әртүрлі ұлттар мен этностардың тарихына, мәдениетіне арналған «Біздің Отанымыз – Қазақстан» атты хабар, Қазақстан халқы Ассамблеясы, ұлттық-мәдени орталықтармен тығыз байланыста бола отырып «Евразия» халықаралық желісі жеті тілде хабар таратады. «Алматы ақшамы», «Вечерняя Алма-Ата» газеттері «Мы – народ Казахстана», «Мы – казахстанцы», «Казахстан – наш общий дом» сияқты ҰМО-дың қызметі, көркемөнер ұжымдарының концерті, ғылым мен мәдениет қайраткерлерімен кездесу сияқты іс-шаралар жөнінде ақпараттар беріп отырады (37, 11-б.(.    

Ұлттық-мәдени орталықтар Қазақстан халқы Ассамблеясы және «Қазақстан-2030» страгетиясын жүзеге асыруда ұлтаралық татулық пен бірлікті нығайтуда, халықтар достығы мәселелері аясында көптеген қоғамдық-саяси және көпшілік-мәдени іс-шаралар ұйымдастырды. Сонымен қатар Қазақстан Халқы ассамблеясы аясында облыстардағы Кіші ассамблеяның аудандық, қалалық, облыстық ұлттық-мәдени орталықтары қызмет атқаруда. 

Қорытынды бөлімде диссертацияда алынған нәтижелер нақтыланып, қарастырылып отырған мәселелер бойынша тұжырымдар жасалды. 

Қазақстанда ғасырлар бойы түрлі этностардың бірге тұруы айрықша қазақстандық менталитетті қалыптастырды. Осы заманғы Қазақстанның бірегейлігі этностық сан алуандығында. Бұл қазақстандықтарға басқа халықтармен құнды мәдени жетістіктерді алмасу мүмкіндігін беретін біздің бүкіл қоғамның орасан зор байлығы, ортақ жетістігі. 

Күштеп қоныс аударылған ұлттар мен этностар Қазақстан, Өзбекстан, Қырғызстан т.б. республикаларға бөлініп-бөлініп орналастырылды. Туған жерінен, елінен айрылған әртүрлі ұлттар қалай болғанда да келген жеріне, ортаға бейімделуге мәжбүр болды. Тек бірнеше жылдардан кейін ғана құқықтық шектеулері алынып, өз атамекендеріне оралуға мүмкіндік туды. Осы аралықта олардың этнос ретінде мәдениетіне, тіліне, салт- дәстүріне, экономикалық дамуына және ұлттық құрамының жетілулеріне қиянат келтіріліп, бірлігіне орасан зор нұқсан келді. Дегенмен, адамзаттың әділет күресі мен жарқын өмірге ұмтылысының нәтижесінде, заман ағымының әрі қарай аяқ басуы, олардың еріксіз келген орында  шегерілмей, атамекендеріне оралуы немесе тұрақтап қалған жерлерінде, олардың осы елдің азаматтары ретінде қайта қалыптасуына септігін тигізді. Қазақстан жеріне күштеп қоныс аударылған ұлттар мен этностар халық шаруашылығының әр саласында ауыр да, өте қиын жұмыстарды  атқарып, еңбек етті. Әртүрлі ұлт өкілдері: корей, неміс, шешен, ингуш, түрік, қалмақ, қарашай халықтарының көпшілігі т.б., ауыл шаруашылығының әртүрлі саласында,  өнеркәсіп орындарында, құрылыста, мәдени-ағарту мекемелерінде  еңбек етіп, алдыңғы қатардан табылды. Олардың арасынан шыққан танымал өнер қайраткерлері, ғылымға үлесін қосқан көрнекті ғалымдар, жазушылар, республиканың озат педагогтары, мәдениет, қоғам қайраткерлері де аз емес.

Тарихи Отанына қайта алмай, тұрақтап қалған аз ұлт өкілдерінің көпшілігі Қазақстан жерінде өніп-өсіп, өркендеп отыр. Келмеске кеткен тоталитарлық жүйе, жер аударылған халықтардың трагедиялық тарихына  қиянаты, ойланбай істелген іс - шаралары арқылы жазылмас жара, өшпес із қалдырды. Қазір қазақ  жерінде 130-дан аса ұлт өкілдері өмір сүріп, еңбек етуде. 

Қорыта айтарымыз, сонау бір отты жылдарда Отандарынан айырылып,  айдауға түскен, еріксіз жер аударылғандардың өздерінің де, ұрпақтарының да, бүгінде  жолдары ашық, болашақтары ел келешегімен бірге екені баршаға мәлім. Өйткені, сол бір қиын-қыстау кезең, Қазақстанның барлық ұлттарына бірдей сын болып, оны бәрі бірге көтерген ұлттар мен ұлыстар, болашағының тек қана бірлікте екенін жете ұғып отыр. Осы жолдан таймастары да хақ.

Автореферата диссертации на соискание ученой степени кандидата исторических наук по специальности

07.00.02.- Отечественная история (История Республики Казахстан)

СОН ЕН ХУН

Взаимоотношения и социально-политическая история 
малых народов Казахстана (1935-2009 гг.)

Актуальность исследования. Для любого многонационального государства, в том числе и Казахстана, совместное проживание и равноправное развитие людей разных национальностей и народностей  является важной проблемой. В работе исследована история народов разных национальностей, поселившихся на территории Казахстана с начала ХХ века, которые внесли свой вклад в ускоренное развитие казахстанской экономики, социально-политической системы республики.

Люди разных национальностей и народностей, переселенные в Казахстан в 30-е годы прошлого века и в суровые годы Великой Отечественной войны, несмотря на политические гонения и трудности, совместно с местным населением внесли большой вклад в  восстановление народного хозяйства в послевоенные годы, в освоении целинных и залежных земель. Также после приобретения независимости они трудятся во благо процветания нашего государства.

 После приобретения независимости на основе Конституции Республики Казахстан у представителей малых народов появилась возможность развивать родной язык, культуру, обычаи и традиции, защищать свою собственность, добиться успехов в области образования и науки. Конституция Республики Казахстан создала основу государственной политики урегулирования межэтнических отношений и установления межэтнического согласия. Поэтому актуальность исследуемой темы бесспорна.

Цель и задачи исследования. Целью данной диссертационной исследовательской работы является изучение и оценка на теоретико-методологической, исторической и фактической основе исторических корней переселенных малых народов, причины их переселения, их обустройство, их вклад в развитие народного хозяйства, взаимоотношения с местным населением. 

Для  достижения опсталенной цели определены следующие задачи:

- Исторический анализ, системное исследование причин переселения малых наций и народностей на территорию Казахстана в 30-40 гг. ХХ века;

- раскрыть суть социалистической идеологии в СССР, провести  анализ  постановлений партий, решений советского правительства относительно наций и народностей приграничных районов;

- изучить вклад переселенных этносов в развитие экономики, народного хозяйства в годы Великой Отечественной войны, послевоенный период и в годы становления независимого Казахстана и дать оценку;

- сравнить социально-культурное развитие и особенности малых наций и народностей; показать сохранение прав и свобод разных этносов на территории Казахстана в годы Советской власти и после приобретения независимости Республики Казахстан;

- раскрыть причины переселения корейской народности в Казахстан и изучить особенности их социально-культурного развития, сохранение ими обычаев и традиций;

- определить роль Ассамблеи Народа Казахстана и национально-культурных центров в сохранении мира, дружбы и единства в независимом Казахстане.
Научная новизна диссертации: 

- Причины переселения малых наций и народностей на территорию республики в 30-40 гг. прошлого века рассмотрены с использованием новых методологических методов и приемов на основе системного исторического анализа;


- с исторической точки зрения дана реальная оценка советской идеологии в 30-е годы ХХ века о политическом положении в СССР и решений партии и советского правительства относительно малых народов и представителей  народностей приграничных районов;


- впервые системно исследована и дана оценка на основе исторических фактов и сведений, размышлений видных деятелей из числа малых народностей; показана роль переселенцев в развитии народного хозяйства Казахстана в суровые годы Великой Отечественной войны, послевоенный период и в годы независимости Республики Казахстан;


- на основе новых фактов раскрыт вклад корейского народа в развитие экономики, социально-культурное развитие Казахстана; указано на сохранение обычаев и традиций корейцев в сравнении с обычаями казахского народа;


- в научном ракурсе использованы многие ранее неиспользованные материалы о деятельности диаспор в развитии взаимного сотрудничества, единства, мира и согласия между малыми народами, научно определено их место в культуре.

Результаты исследования. В диссертационной работе получены следующие результаты:

- с исторической точки зрения всесторонне проанализированы причины переселения малых наций и этносов на территорию Казахстана, изучены теоретическая и методологическая основы исследования;

- на основе печатных изданий, архивных материалов и научных исследований раскрыта роль малых народностей в развитии Казахстана в 1935-2009 гг.;

- социально-культурное развитие и особенности малых наций рассмотрены в сравнении с современностью, с условиями проживания и развития разных этносов после приобретения нашей Казахстаном  независимости;

-  на основе новых архивных документов раскрыты достижения корейской диаспоры в социально-культурном развитии, впервые их обычаи и традиции рассмотрены в сравнении с обычаями и традициями казахского народа;

- с исторической точки зрения оценены национально-культурные достижения малых народов, их взаимоотношения и сотрудничество между Республиками Казахстан и Корея.

Структура диссертации.  Диссертация состоит из введения, трех глав, заключения и списка использованных источников. 

Song Yen Hun
INTERRELATION AND SOCIAL-POLITICAL HISTORY OF SMALL NATIONS OF KAZAKHSTAN
Summary
of the thesis submitted for the  scientific degree of candidate 

of historical sciences on specialty 

07.00.02 – Homeland history (History of the Republic of Kazakhstan)

The importance of the research. It is important problem that different nations have been living together in a society and developing equally in a multinational state, namely saying in Kazakhstan. This is the history of different nations who immigrated to the territory of Kazakhstan at the beginning of last century, who have made their contribution into economic and social-political development of Kazakhstan. 
People deported to the territory of Kazakhstan at 30ies of last century and during severe years of the Great Patriotic War together with the local people lifted the destroyed economy of the republic after the war, break virgin lands notwithstanding the political pressing and difficulty. From the first days of independence they work for prosperity of our state. 
After getting independence by the Republic all the ethnoses of Kazakhstan on the basis of acting Constitution have been able to achieve success in education and labour, to develop their mother tongue, culture, customs and traditions, to protect their privacy.  The legal ground for state policy to regulate the interethnic relation was enacted by the Constitution of the Republic of Kazakhstan.  
Purpose and tasks of the dissertation. The purpose of the dissertation work is to find out the historical background of the immigrated small nations, the reasons for migration, development and their contribution into the economy, history of consolidation with local people and to study them on theoretical-methodological and factual basis and to give objective evaluation. To achieve this purpose the following tasks were determined: 
- to analyze the migration process of small nations and ethnoses in the territory of Kazakhstan in 30-40ies of the 20th century on the historiography basis and to research on the new methodological methods and instruments; 
- to defind the political situation in the USSR in 30ies of 20th century and  governmental resolutions towards the boundary land nations, to estimate and show the soviet ideology towards the small nations;
- to reveal and determine the contribution of people and ethnoses immigrated to Kazakhstan into the economy of the republic during the Great Patriotic War, after the war and years of independence;  

- to compare specific features of social-cultural development of small nations in Kazakhstan during soviet time and years of independence, to prove the legal and independence principles of small nations;
- to defind the reasons of deportation of Korean people to kazakh land and to find out the specific features of social-cultural development and principles in national traditions;

- to find out the role of People’s Assembly of Kazakhstan and national cultural centres in consolidation and accord of small nations during the indepence of Kazakhstan.
Scientific novelty of dissertation:  

- studied the analysis to the migration process of small nations and ethnoses in the territory of Kazakhstan in 30-40ies of the 20th century on the historiography basis and to research on the new methodological methods and instruments;
- estimated the political situation in the USSR in 30ies of 20th century and  governmental resolutions towards the boundary land nations, to estimate and show the soviet ideology towards the small nations;

- the contribution of people and ethnoses immigrated to Kazakhstan into the economy of the republic during the Great Patriotic War, after the war and years of independence estimated and determined systematically on the basis of concepts of representatives from small nations of the republic; 
- for the first time analyzed specific features of social-cultural development of small nations in Kazakhstan during soviet time and years of independence, to prove the legal and independence principles of small nations;

- the contribution of Korean people deported to the territory of Kazakhstan into economic, social-cultural development of the republic were found out; were showed the principles of Korean traditions in comparison with Kazakh;
- a lot of unused materials concerning the consolidation, equality, accord, the process of work of national diasporas, the place of national culture of small nations and ethnoses in the republic were added to the scientific circuit. 
Results of research. The following results were obtained in the dissertation: 
- the historical background of the immigrated small nations, the reasons for migration were studied on theoretical-methodological and historigraphical basis;
- the political situation in the USSR in 30ies of 20th century and   party and governmental resolutions, their peculiarities, conditions, reasons and objectives were found out and estimated;
 - the contribution of small nations and ethnoses into economy of republic in 1935-2009 years were proved on the basis of periodicals and archivery materials; 
- social-economic development and peculiarities of small nations and ethnoses of soviet times were analyzed in comparative basis with the years of independence, the legal and liberty principles of kazakhstani nations were defined;  
- the success of Korean people immigrated to Kazakhstan in social-cultural development were determined on the ground of new archivery material, their customs and traditions were investigated in comparison with Kazakh nation for the first time; 

- national cultural achievements of small nations and their interrelation with other nations during the years of Independence of Kazakhstan were analyzed, the process of consolidation between Kazakhstan and Korea  were estimated on the historical aspect.
Structure of the dissertation. Dissertation consists of introduction, three chapters, conclusion and list of used literature. 

